
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարության 2017 թվականի մարտի 23-ի թիվ 288-Ա որոշման 1-ին կետով «Գալոպեր» սահմանափակ պատասխանատվությամբ ընկերությանը ժամանակավորապես ի պահ հանձնված` 19,900,000.0 դրամ սկզբնական արժեքով «Ֆորդ Տրանզիտ» մակնիշի բեռնատար (սառնարան) ավտոմեքենան (թողարկման տարեթիվը` 2016 թվական, նույնականացման համարը` Z86FXXXESGXGK46766, շարժիչը` դիզելային, շարժիչի համարը` CYF5 GK46766) որպես պետական սեփականություն ամրացվել «Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության աշխատակազմ» պետական կառավարչական հիմնարկին և անժամկետ, անհատույց օգտագործման իրավունքով ամրացվել էլ «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» պետական ոչ առևտրային կազմակերպությանը: Որորշման 3-րդ կետի համաձայն՝ կնքվել է գույքի անհատույց օգտագործման մասին պայմանագիր համապատասխան պետական ոչ առևտրային կազմակերպության հետ, ինչպես նաև իրականացվել հանձնման-ընդունման աշխատանքներ:
Նախագծի ընդունման անհրաժեշտությունը պայմանավորված է ՀՀ կառավարության 2014 թվականի հոկտեմբերի 16-ի թիվ 1142-Ն որոշմամբ սահմանված կարգով  Լիազոր մարմնի տեսուչի կողմից փորձարկման (փորձաքննության) նպատակով ընտրված նմուշները մրցույթի արդյունքում հաղթող ճանաչված և Հայաստանի Հանրապետության օրենսդրությամբ սահմանված կարգով նշանակված համապատասխանության գնահատման մարմին (փորձարկման լաբորատորիա) ներկայացնելու անհրաժեշտությամբ:


2. Առաջարկվող կարգավորման բնույթը
Նախագծով առաջարկվում է Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» պետական ոչ առևտրային կազմակերպությանը անհատույց օգտագործման իրավունքով ամրացված 14,510,416.67 դրամ հաշվեկշռային արժեքով «Ֆորդ Տրանզիտ» մակնիշի բեռնատար (սառնարան) ավտոմեքենան (թողարկման տարեթիվը` 2016 թվական, նույնականացման համարը` Z86FXXXESGXGK46766, շարժիչը` դիզելային, շարժիչի համարը` CYF5 GK46766) հետ վերցնել և լուծել 2017 թվականի ապրիլի 21-ին կնքված N 2  պայմանագիրը լուծելու մասին համաձայնագրի կնքումը և իրականացնել հանձնման-ընդունման աշխատանքների կատարումը:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ սննդամթերքի անվտանգության տեսչական մարմնի և ՀՀ վարչապետի աշխատակազմի տեսչական մարմինների աշխատանքների համակարգման գրասենյակի  կողմից համատեղ:

4. Ակնկալվող արդյունքը
Նախագծի ընդունումը թույլ կտա «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» պետական ոչ առևտրային կազմակերպությանը անհատույց օգտագործման իրավունքով ամրացված 14,510,416.67 դրամ հաշվեկշռային արժեքով «Ֆորդ Տրանզիտ» մակնիշի բեռնատար (սառնարան) ավտոմեքենան (թողարկման տարեթիվը` 2016 թվական, նույնականացման համարը` Z86FXXXESGXGK46766, շարժիչը` դիզելային, շարժիչի համարը` CYF5 GK46766) հետ վերցնել և օգտագործել Սննդամթերքի անվտանգության տեսչական մարմնի նմուշառման և լաբորատոր փորձաքննությունների կազմակերպման բաժնի կողմից ՀՀ կառավարության 2014 թվականի հոկտեմբերի 16-ի թիվ 1142-Ն որոշմամբ սահմանված կարգով  փորձարկման (փորձաքննության) նպատակով ընտրված նմուշները մրցույթի արդյունքում հաղթող ճանաչված և Հայաստանի Հանրապետության օրենսդրությամբ սահմանված կարգով նշանակված համապատասխանության գնահատման մարմին (փորձարկման լաբորատորիա) ներկայացնելու համար:

«Գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտություն չկա: 

